
 18168 ORDE APA/3411/2004, do 22 de outubro, pola 
que se establecen medidas específicas de pro-
tección en relación coa lingua azul. («BOE» 256, 
do 23-10-2004.)

A lingua azul ou febre catarral ovina é unha enfermi-
dade incluída na lista A do Código Zoosanitario Interna-
cional da Organización Mundial da Sanidade Animal 
(OIE). A súa propagación supón un perigo grave para o 
gando e podería ter consecuencias moi desfavorables 
para os intercambios comerciais a nivel internacional. As 
medidas específicas de loita contra a enfermidade están 
reguladas polo Real decreto 1228/2001, do 8 de novem-
bro, polo que se establecen medidas específicas de loita e 
erradicación da febre catarral ovina ou lingua azul.

O 13 de outubro de 2004, o programa de vixilancia da 
lingua azul previsto no artigo 11.1 b) do Real decreto 
1228/2001, do 8 de novembro, aplicado pola Comuni-
dade Autónoma de Andalucía, puxo de manifesto a cir-
culación do virus da lingua azul na parte oriental da 
provincia de Cádiz. A Decisión 2004/697/CE, da Comi-
sión, do 14 de outubro de 2004, relativa a determinadas 
medidas de protección contra a febre catarral ovina ou 
lingua azul en España prohibiu o movemento de animais 
desde numerosas comarcas veterinarias de Andalucía 
cara á Unión Europea. Sen prexuízo desta decisión 
comunitaria, a extensión da enfermidade en España fai 
necesario e urxente adoptar unha serie de medidas que 
impidan a súa extensión, ao tempo que se facilite o con-
trol e a loita contra ela. Estas medidas aplicaranse 
durante un breve período, á espera de novas decisións 
das autoridades comunitarias ao respecto, e da evolu-
ción da enfermidade.

A Lei 8/2003, do 24 de abril, de sanidade animal, no 
seu artigo 8.1, dispón que, para previr a difusión non terri-
torio nacional de enfermidades dos animais de declara-
ción obrigatoria previstas no Código Zoosanitario Interna-
cional da Oficina Internacional de Epizootias ou na 
normativa nacional ou comunitaria, en especial daquelas 
de alta difusión, ou para previr a extensión de tales enfer-
midades en caso de existencia de casos sospeitosos ou 
confirmados ou de grave risco sanitario, a Administración 
xeral do Estado poderá adoptar, entre outras medidas, a 
prohibición cautelar do movemento e transporte de ani-
mais e produtos de orixe animal ou subprodutos de 
explotación, nunha zona ou territorio determinados ou en 
todo o territorio nacional, prohibición cautelar da entrada 
ou saída daqueles en explotacións, ou a súa inmobiliza-
ción cautelar en lugares ou instalacións determinados; 
prohibición ou limitacións da saída ou exportación do 
territorio nacional, de animais, produtos de orixe animal, 
produtos zoosanitarios e produtos para a alimentación 
animal, ou o cambio ou restricións do seu uso ou destino, 
con ou sen transformación; e, en xeral, todas aquelas 
medidas, incluídas a desinfección ou desinsectación, pre-
cisas para previr a introdución no territorio nacional de 
enfermidades dos animais de declaración obrigatoria, en 
especial daquelas de alta difusión, ou a extensión de tales 
enfermidades en caso de existencia de casos sospeitosos 
ou confirmados, así como en situacións de grave risco 
sanitario.

De acordo co exposto, é urxente adoptar medidas 
específicas respecto da lingua azul, ante a súa aparición 
no territorio peninsular español, especificamente prohibi-
cións ou restricións ao movemento de animais, así como 
unhas determinadas condicións nos casos en que este 
movemento se permite, ao abeiro do disposto no artigo 
30 do Tratado Constitutivo da Comunidade Europea, que 
indica que se poderán establecer prohibicións ou restri-
cións á importación, exportación ou tránsito por razóns 
de protección da saúde e vida dos animais.

Na súa virtude, e ao abeiro do establecido no artigo 8 
da Lei de sanidade animal e na disposición derradeira 
segunda do Real decreto 1228/2001, do 8 de novembro, 
dispoño:

Artigo 1. Obxecto e ámbito de aplicación.

O obxecto desta orde é establecer medidas específi-
cas de protección contra a lingua azul, de aplicación a 
todo o territorio nacional.

Artigo 2. Definicións.

1. Para os efectos desta orde, serán de aplicación as 
definicións previstas no artigo 3 da Lei 8/2003, do 24 de 
abril, de sanidade animal, e no artigo 2 do Real decreto 
1228/2001, do 8 de novembro, polo que se establecen 
medidas específicas de loita e erradicación da febre cata-
rral ovina ou lingua azul.

2. Así mesmo, entenderase como:
a) Zona restrinxida: as provincias de Huelva, Cádiz, 

Málaga, Sevilla, Córdoba, Jaén, Cáceres, Badajoz, as cida-
des de Ceuta e Melilla, as comarcas veterinarias de Tala-
vera de la Reina, Los Navalmorales, Oropesa e Belvis de 
la Jara na provincia de Toledo e as comarcas de Horcajo 
de los Montes, Piedrabuena, Almodóvar del Campo e 
Almadén na provincia de Ciudad Real.

b) Zona de seguridade: as provincias de Granada, 
Almería, Cuenca, Albacete, as comarcas de Toledo e Ciu-
dad Real non incluídas na zona de seguridade e a Comu-
nidade Autónoma das Illes Balears.

c) Zona libre: o resto do territorio nacional.

Artigo 3. Zona restrinxida.

1. Os animais de especies sensibles de explotacións 
radicadas na zona restrinxida quedarán inmobilizados 
nas explotacións en que se encontren. Estes animais só 
poderán moverse para o seu sacrificio directo e inmediato 
nun matadoiro radicado na citada zona restrinxida.

2. Prohíbese a entrada de animais de especies sensi-
bles desde o resto do territorio nacional, a excepción dos 
destinados directamente ao seu sacrificio directo e inme-
diato en matadoiro, provenientes de explotacións situa-
das na zona de seguridade ou na zona libre.

3. As condicións para o movemento permitido dos 
animais serán, sen prexuízo das previstas na normativa 
vixente, polo menos, as seguintes:

a) Os animais que se vaian transportar non presen-
tarán signos clínicos de lingua azul o día do seu trans-
porte.

b) Os animais obxecto de movemento serán desin-
sectados coa antelación precisa, tendo en conta o período 
de supresión do produto empregado. Así mesmo, os vehí-
culos de transporte deberán ser desinsectados antes da 
carga.

c) A carga e o transporte dos animais realizaranse, 
preferentemente nas horas centrais do día, e en todo 
caso, fóra das horas de máxima actividade do vector.

d) Os animais serán transportados directamente ao 
matadoiro para o seu sacrifico inmediato, en vehículos 
precintados pola autoridade competente, baixo supervi-
sión oficial, quedando prohibido o movemento a pé dos 
animais das especies sensibles.

Artigo 4. Zona de seguridade.

1. Os únicos movementos permitidos de animais de 
especies sensibles de explotacións radicadas na zona de 
seguridade, logo de autorización expresa da autoridade 
competente de destino en materia de sanidade animal, 
serán os seguintes:

a) Sen prexuízo do establecido na Decisión 2003/
828/CE, da Comisión, do 25 de novembro de 2003, relativa 
ás zonas de protección e vixilancia en relación coa febre 
catarral ovina, os movementos de animais para vida con 
destino a explotacións situadas dentro da zona de seguri-
dade, coas seguintes condicións:

Os animais que se trasladen para vida, deberán ser 
analizados, mediante as técnicas de ELISA e RTPCR, con 
antelación ao movemento, nun número tal que asegure, 
polo menos, o achado dun animal infectado cunha preva-
lencia do 30%, cun intervalo de confianza do 95% (este 
valor encóntrase entre 5 e 10 animais).

Todos os animais obxecto do traslado deberán ser 
desinsectados no momento da toma de mostras, co 
obxecto de quedaren protexidos dos vectores entre o 
período da toma de mostras e a carga. 

b) Movemento de animais para o seu sacrificio 
directo e inmediato en matadoiros de calquera das tres 
zonas.

Estes movementos levaranse a cabo nas condicións 
previstas no número 3 do artigo 3, a excepción da reco-
llida na letra d) cando se trate de animais para vida.

2. Prohíbese a entrada de animais de especies sensi-
bles, desde o resto do territorio nacional, a excepción dos 
provenientes de explotacións situadas na zona libre.

Artigo 5. Zona libre.

1. Prohíbese a entrada, na zona libre, de animais de 
especies sensibles con orixe en explotacións situadas na 
zona de seguridade ou na zona restrinxida.

2. Non obstante o disposto no punto anterior, permí-
tese a entrada na zona libre de animais con orixe en 
explotacións situadas na zona de seguridade, sempre que 
vaian destinados ao seu sacrificio directo e inmediato en 
matadoiro, logo da autorización expresa da autoridade 
competente en materia de sanidade animal de destino. 
Estes movementos levaranse a cabo nas condicións pre-
vistas no punto 3 do artigo 3.

Artigo 6. Animais das especies equinas.

Para os movementos de animais das especies equi-
nas, con orixe ou destino en explotacións das zonas res-
trinxida ou de seguridade, deberanse cumprir as seguin-
tes condicións:

a) Os animais obxecto de movemento serán desin-
sectados coa antelación precisa. Así mesmo, os vehículos 
de transporte deberán ser desinsectados antes da carga.

b) A carga e o transporte dos animais realizaranse 
preferentemente nas horas centrais do día e, en todo 
caso, fóra das horas de máxima actividade do vector.

Artigo 7. Réxime sancionador.

En caso de incumprimento do disposto nesta orde 
será de aplicación o réxime de infraccións e sancións pre-
visto na Lei 8/2003, do 24 de abril, de sanidade animal, 
sen prexuízo das posibles responsabilidades civís, penais 
ou doutra orde que poidan concorrer.

Disposición derradeira primeira. Título competencial.

Esta orde dítase de acordo co previsto no artigo 
149.1.16.ª da Constitución, polo que se lle atribúe ao 
Estado a competencia exclusiva en materia de bases e 
coordinación xeral da sanidade, a excepción da regula-
ción relativa ás importacións e exportacións de animais, 
que se dita de acordo co previsto no artigo 149.1.16.ª, pri-
meiro inciso, da Constitución, polo que se lle atribúe ao 

Estado a competencia exclusiva en materia de sanidade 
exterior.

Disposición derradeira segunda. Vixencia das medidas.

As medidas previstas nesta orde quedarán sen efecto 
a partir do 12 de novembro de 2004.

Disposición derradeira terceira. Entrada en vigor.

Esta orde entrará en vigor o mesmo día da súa publi-
cación no «Boletín Oficial del Estado».

Madrid, 22 de outubro de 2004.

ESPINOSA MANGANA   

MINISTERIO DO INTERIOR
 18332 ORDE INT/3452/2004, do 14 de outubro, pola 

que se establece a implantación progresiva do 
permiso de condución en formato de tarxeta 
de plástico. («BOE» 259, do 27-10-2004.)

O Regulamento xeral de condutores, aprobado polo 
Real decreto 772/1997, do 30 de maio, modificado polo 
Real decreto 1598/2004, do 2 de xullo, introduce no seu 
anexo I bis o permiso de condución en formato de tarxeta 
de plástico, de conformidade co modelo do anexo I bis da 
Directiva 91/439/CEE, introducido pola Directiva 96/47/CE, 
do 23 de xullo de 1996, que modifica aquela. Este formato, 
maioritariamente adaptado polos demais Estados mem-
bros da Unión Europea, ofrece maiores garantías contra a 
falsificación e, por outra parte, está menos exposto á 
deterioración polo uso.

A implantación do novo modelo, por razóns técnicas, 
debe efectuarse de forma progresiva, conforme deter-
mina a disposición transitoria décimo primeira do citado 
regulamento, na redacción dada polo Real decreto 1598/
2004, que inclúe a determinación da fotografía incorpo-
rada ao documento.

Na súa virtude, en uso da autorización outorgada pola 
disposición derradeira única do Regulamento xeral de 
condutores, dispoño:

Punto primeiro. Calendario de implantación do novo 
modelo de permiso de condución.

A expedición do novo modelo de permiso de condu-
ción, previsto no anexo I bis do Regulamento xeral de 
condutores, aprobado por Real decreto 772/1997, do 30 de 
maio, modificado polo Real decreto 1598/2004, do 2 de 
xullo, para a obtención do cal for necesario superar as 
correspondentes probas de aptitude, e a daqueles cuxa 
vixencia vencese, realizarase a partir do 2 de novembro 
de 2004 nas xefaturas provinciais de Tráfico de Asturias e 
Córdoba. A partir de xaneiro de 2005 este procedemento 
de expedición irase estendendo progresivamente ao 
resto das provincias, de maneira que durante o mes de 
abril de 2005 se conclúa a implantación do novo modelo 
en todo o territorio nacional.

Punto segundo. Dimensións da fotografía.

As dimensiones da fotografía para o novo modelo de 
permiso de condución serán 25 x 32 milímetros.


